
FRAMKVÆMDARREGLUGERÐ FRAMKVÆMDASTJÓRNARINNAR  

(ESB) 2021/547 

frá 29. mars 2021 

um breytingu á framkvæmdarreglugerð (ESB) 2019/1715 að því er varðar málsmeðferðarreglur vegna 

uppsetningar og notkunar á upplýsingakerfinu um dýrasjúkdóma (ADIS) og EUROPHYT-kerfinu, 

útgáfu rafrænna dýraheilbrigðisvottorða, opinberra vottorða, dýraheilbrigðisvottorða/opinberra  

vottorða og viðskiptaskjala, notkun rafrænna undirskrifta og virkni Traces-kerfisins og  

niðurfellingu á ákvörðun 97/152/EB (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (EB) nr. 178/2002 frá 28. janúar 2002 um almennar meginreglur og kröfur 

samkvæmt lögum um matvæli, um stofnun Matvælaöryggisstofnunar Evrópu og um málsmeðferð vegna öryggis matvæla (1), 

einkum 51. gr., 

með hliðsjón af reglugerð Evrópuþingsins og ráðsins (ESB) 2016/429 frá 9. mars 2016 um smitandi dýrasjúkdóma og um 

breytingu og niðurfellingu á tilteknum gerðum á sviði dýraheilbrigðis (2) (lög um dýraheilbrigði), einkum 23. gr. (b- til f-liður 

fyrstu málsgreinar), 30. gr. (ii. liður b-liðar 1. mgr.) og 35. gr. (c-liður fyrstu málsgreinar), 

með hliðsjón af reglugerð Evrópuþingsins og ráðsins (ESB) 2016/2031 frá 26. október 2016 um verndarráðstafanir gegn 

plöntuskaðvöldum, um breytingu á reglugerðum Evrópuþingsins og ráðsins (ESB) nr. 228/2013, (ESB) nr. 652/2014 og (ESB) 

nr. 1143/2014 og um niðurfellingu á tilskipunum ráðsins 69/464/EBE, 74/647/EBE, 93/85/EBE, 98/57/EB, 2000/29/EB, 

2006/91/EB og 2007/33/EB (3), einkum a-, b- og c-lið fyrstu málsgreinar 104. gr., 

með hliðsjón af reglugerð Evrópuþingsins og ráðsins (ESB) 2017/625 frá 15. mars 2017 um opinbert eftirlit og aðra opinbera 

starfsemi sem miðar að því að tryggja að lögum um matvæli og fóður og reglum um heilbrigði og velferð dýra, plöntuheilbrigði 

og plöntuverndarvörur sé beitt og um breytingu á reglugerðum Evrópuþingsins og ráðsins (EB) nr. 999/2001, (EB)  

nr. 396/2005, (EB) nr. 1069/2009, (EB) nr. 1107/2009, (ESB) nr. 1151/2012, (ESB) nr. 652/2014, (ESB) 2016/429 og (ESB) 

2016/2031, reglugerðum ráðsins (EB) nr. 1/2005 og (EB) nr. 1099/2009 og tilskipunum ráðsins 98/58/EB, 1999/74/EB, 

2007/43/EB, 2008/119/EB og 2008/120/EB og um niðurfellingu á reglugerðum Evrópuþingsins og ráðsins (EB) nr. 854/2004 

og (EB) nr. 882/2004, tilskipunum ráðsins 89/608/EBE, 89/662/EBE, 90/425/EBE, 91/496/EBE, 96/23/EB, 96/93/EB og 

97/78/EB og ákvörðun ráðsins 92/438/EBE (4) (reglugerð um opinbert eftirlit), einkum 58. gr. (a-liður fyrstu málsgreinar),  

90. gr. (f-liður fyrstu málsgreinar), 102. gr. (a- og b-liður fyrstu undirgreinar 6. mgr.), 103. gr. (6. mgr.) og 134. gr. (a- til d-

liður og g-liður fyrstu málsgreinar), 

og að teknu tilliti til eftirfarandi: 

1) Í framkvæmdarreglugerð framkvæmdastjórnarinnar (ESB) 2019/1715 (5) er mælt fyrir um reglur um starfsemi 

upplýsingastjórnunarkerfis fyrir opinbert eftirlit (IMSOC) og kerfisíhluti þess, þ.e.a.s. kerfið til að innleiða málsmeðferð 

fyrir hraðviðvörunarkerfið fyrir matvæli og fóður og fyrir stjórnsýsluaðstoð og -samstarf (iRASFF-kerfið), kerfið til að 

tilkynna um og greina frá upplýsingum um dýrasjúkdóma (ADIS), kerfið til að tilkynna um opinbera staðfestingu á 

tilvist skaðvalda í plöntum og plöntuafurðum á yfirráðasvæði aðildarríkjanna (EUROPHYT-kerfið) og Traces-kerfið til 

að skiptast á gögnum, upplýsingum og skjölum. Þar er einnig mælt fyrir um reglur um nauðsynlegar tengingar milli 

þessara íhluta.  

  

(*) Þessi ESB-gerð birtist í Stjtíð. ESB L 109, 30.3.2021, bls. 60. Hennar var getið í ákvörðun sameiginlegu EES-nefndarinnar nr. 235/2021 

frá 24. September 2021 um breytingu á I. viðauka (Heilbrigði dýra og plantna) og II. viðauka (Tæknilegar reglugerðir, staðlar, prófanir og 

vottun) við EES-samninginn (bíður birtingar). 

(1) Stjtíð. EB L 31, 1.2.2002, bls. 1. 

(2) Stjtíð. ESB L 84, 31.3.2016, bls. 1. 

(3) Stjtíð. ESB L 317, 23.11.2016, bls. 4. 

(4) Stjtíð. ESB L 95, 7.4.2017, bls. 1. 

(5) Framkvæmdarreglugerð framkvæmdastjórnarinnar (ESB) 2019/1715 frá 30. september 2019 um reglur um starfsemi upplýsingastjórnun-

arkerfis fyrir opinbert eftirlit og kerfisíhluti þess (IMSOC-reglugerðin) (Stjtíð. ESB L 261, 14.10.2019, bls. 37). 

2) Þar er einnig mælt fyrir um reglur um að koma á fót netkerfi fyrir starfrækslu upplýsingakerfisins um dýrasjúkdóma og 

skráningu tilkynninga- og skýrslugjafasvæða að því er varðar tilkynningar og skýrslugjöf um dýrasjúkdóma í 

Sambandinu. 

3) Í því skyni að tryggja samræmda notkun aðildarríkja á upplýsingakerfinu um dýrasjúkdóma er í framkvæmdarreglugerð 

framkvæmdastjórnarinnar (ESB) 2020/2002 (6) mælt fyrir um reglur um snið og uppbyggingu gagnanna fyrir 

tilkynningar og skýrslugjöf um sjúkdóma í Sambandinu sem færa skal í þetta kerfi, snið og verklag varðandi 

skýrslugjöfina sem og um fresti og tíðni tilkynninga og skýrslugjafar. 

4) Sameiginlegar reglur um tengiliði í netkerfi upplýsingakerfisins um dýrasjúkdóma ættu að koma fram í framkvæmda-

rreglugerð (ESB) 2019/1715 að því er varðar framlagningu tilkynninga og skýrslugjöf í Sambandinu í samræmi við 

framkvæmdarreglugerð (ESB) 2020/2002. Í því skyni að uppfylla reglur Sambandsins um vernd persónuupplýsinga ættu 

þessar reglur einnig að innihalda ákvæði um hámarksgeymslutíma persónuupplýsinga í upplýsingakerfinu um 

dýrasjúkdóma. 

5) Í þessari reglugerð ætti einnig að mæla fyrir um reglur, sem fella skal inn í framkvæmdarreglugerð (ESB) 2019/1715, að 

því er varðar tengingar sem eru nauðsynlegar milli upplýsingakerfisins um dýrasjúkdóma og Traces-kerfisins með það 

fyrir augum að tryggja að skipst sé sjálfkrafa á viðeigandi gögnum sem varða tilkynningar í Sambandinu eða þau gerð 

aðgengileg í báðum kerfum og að aðilar að netkerfinu fái viðeigandi upplýsingar. 

6) Í framkvæmdarreglugerð (ESB) 2019/1715 er mælt fyrir um reglur um notkun Traces-kerfisins til að senda 

stöðvunartilkynningar til EUROPHYT-stöðvunarnetkerfisins vegna sendinga af plöntum, plöntuafurðum og öðrum 

hlutum frá öðrum aðildarríkjum eða þriðju löndum sem getur fylgt yfirvofandi hætta á að beri með sér skaðvalda eða 

breiði þá út. Þar er kveðið á um að tengiliður í EUROPHYT-stöðvunarnetkerfinu skuli senda stöðvunartilkynningar 

vegna sendinga sem viðskipti eru höfð með í Sambandinu en vegna sendinga sem koma inn til Sambandsins skal 

opinber plöntuheilbrigðiseftirlitsmaður, sem tekur ákvarðanir varðandi þessar sendingar, senda stöðvunartilkynningar. 

7) Í ljósi þess að tilkynningar um stöðvaðar sendingar af plöntum, plöntuafurðum og öðrum hlutum, sem viðskipti eru höfð 

með í Sambandinu, falla undir gildissvið tilkynninga um vörur sem eru ekki í samræmi við tilskilin ákvæði, sem falla 

undir reglugerð (ESB) 2017/625, og tengiliðir í kerfi viðvörunar og samstarfs eiga að skiptast á þeim í iRASFF-kerfinu 

ættu tilkynningar um þessar stöðvuðu sendingar að fara fram í iRASFF-kerfinu. 

8) Til að tryggja enn frekar að iRASFF-kerfið sé einnig notað til að skiptast á tilkynningum um sendingar, sem eru ekki í 

samræmi við tilskilin ákvæði, af plöntum, plöntuafurðum og öðrum hlutum, sem viðskipti eru höfð með í Sambandinu, 

sem geta skapað áhættu fyrir plöntuheilbrigði þykir rétt að umorða skilgreininguna á hugtakinu „tilkynning um að ekki 

hafi verið farið að tilskildum ákvæðum“ sem mælt er fyrir um í framkvæmdarreglugerð (ESB) 2019/1715. 

9) Samhliða þessu, til að forðast rugling varðandi merkingu hugtaksins „áhætta“ sem er skilgreint í framkvæmdarreglugerð 

(ESB) 2019/1715, er einnig nauðsynlegt að fella þessa skilgreiningu brott og aðlaga þess í stað tilteknar skilgreiningar á 

tilkynningum í iRASFF-kerfinu og skýra nánar mismunandi flokka áhættu í þessum skilgreiningum. 

10) Til að forðast rugling varðandi merkingu skilgreindu hugtakanna „kerfi gegn matvælasvindli“ og „tilkynning um 

matvælasvindl“ í framkvæmdarreglugerð (ESB) 2019/1715 og til að endurspegla betur gildissvið reglugerðar (ESB) 

2017/625 í þessum skilgreindu hugtökum er á sama hátt nauðsynlegt að endurnefna þessi skilgreindu hugtök „kerfi gegn 

svindli“ annars vegar og „tilkynning um svindl“ hins vegar og aðlaga öll ákvæði í framkvæmdarreglugerð (ESB) 

2019/1715 sem tengjast matvælasvindli til samræmis við það.  

  

(6) Framkvæmdarreglugerð framkvæmdastjórnarinnar (ESB) 2020/2002 frá 7. desember 2020 um reglur um beitingu reglugerðar Evrópu-

þingsins og ráðsins (ESB) 2016/429 að því er varðar tilkynningu og skýrslugjöf í Sambandinu um skráða sjúkdóma, um snið og málsmeð-

ferðarreglur varðandi framlagningu og skýrslugjöf um áætlanir Sambandsins um eftirlit með sjúkdómum og um útrýmingaráætlanir og um 

umsókn um viðurkenningu á sjúkdómalausri stöðu og um tölvuvædda upplýsingakerfið (Stjtíð. ESB L 412, 8.12.2020, bls. 1). 

11) Í framkvæmdarreglugerð (ESB) 2019/1715 er einnig kveðið á um að upplýsingar um stöðvaðar sendingar, sem koma 

inn til Sambandsins, eigi að innihalda upplýsingarnar sem opinber plöntuheilbrigðiseftirlitsmaður skráir í samræmda 

heilbrigðis- og innflutningsskjalið í samræmi við 2. mgr. 55. gr. og 56. gr. reglugerðar (ESB) nr. 2017/625, 

viðbótarupplýsingar um ráðstafanir sem gerðar hafa verið og varða stöðvuðu sendingarnar og upplýsingar sem varða 

sóttkví sem komið var á. 

12) Þar eð samræmda heilbrigðis- og innflutningsskjalið inniheldur færslur til að skrá upplýsingar um ráðstafanir sem gerðar 

hafa verið og varða stöðvuðu sendingarnar, þ.m.t. tilvik þar sem sóttkví er komið á, er ekki nauðsynlegt að senda einnig 

stöðvunartilkynningu sem inniheldur sömu upplýsingarnar í Traces-kerfið. Þess vegna ætti að aflétta þeirri skyldu að 

senda stöðvunartilkynningu, sem inniheldur sömu upplýsingarnar, í Traces-kerfið og í hennar stað að koma skylda um 

að skrá gögn um stöðvunina í samræmda heilbrigðis- og innflutningsskjalið. 

13) Þar eð tilkynna á um öll tilvik þar sem ekki er farið að reglunum sem um getur í 2. mgr. 1. gr. reglugerðar (ESB) 

2017/625, sem varða sendingar sem koma inn til Sambandsins eða sem viðskipti eru höfð með í Sambandinu, 

annaðhvort í Traces-kerfinu eða í iRASFF-kerfinu ætti enn fremur að fella öll ákvæði sem tengjast EUROPHYT-

stöðvunartilkynningum brott úr framkvæmdarreglugerð (ESB) 2019/1715. 

14) Í framkvæmdarreglugerð (ESB) 2019/1715 er mælt fyrir um reglur um notkun rafrænna samræmdra heilbrigðis- og 

innflutningsskjala og útgáfu rafrænna vottorða fyrir sendingar af dýrum og vörum sem koma inn til Sambandsins. Þessar 

reglur innihalda m.a. hátt fullvissustig sem tengist því að vottunarmenn færa sönnur á það hverjir þeir eru áður en þeir fá 

aðgang að því að nota rafræna undirskrift og notkun á fullgildum rafrænum tímastimpli fyrir rafrænu undirskriftina sem 

áreiðanlegur þriðji aðili býr til. 

15) Reynslan hefur sýnt að þetta háa fullvissustig er ekki nauðsynlegt vegna þess að sannvottunaraðferð fyrir skráningu inn í 

Traces-kerfið, landsbundið kerfi aðildarríkis, rafrænt vottunarkerfi þriðja lands eða alþjóðastofnunar veitir næga vissu 

fyrir því að undirritunaraðili sé sá sem hann segist vera. Tímastimplun er heldur ekki nauðsynleg. Öruggt flæði gagna 

innan kerfa og á milli þeirra og notkun á fullgildu rafrænu innsigli, sem er gert til að sanna með áreiðanlegum hætti rétta 

tímasetningu, heilleika og réttleika gagna, veita fullnægjandi ábyrgðir fyrir því að hægt sé að greina allar síðari 

breytingar á gögnunum. 

16) Því ætti að innleiða breytingar á framkvæmdarreglugerð (ESB) 2019/1715 með þessari reglugerð sem gera opinberum 

dýralæknum, opinberum plöntuheilbrigðiseftirlitsmönnum og vottunarmönnum kleift að nota rafrænar undirskriftir í 

samræmd heilbrigðis- og innflutningsskjöl og vottorð með lægri fullvissustig kennsla og án þess að skrá tímastimpla í 

samræmi við reglugerð Evrópuþingsins og ráðsins (ESB) nr. 910/2014 (7). 

17) Þessi reglugerð ætti einnig að innihalda breytingar á reglunum í framkvæmdarreglugerð (ESB) 2019/1715 að því er 

varðar útgáfu rafrænna vottorða eða viðskiptaskjala sem fylgja sendingum af dýrum og tilteknum vörum sem eru 

tilfluttar milli aðildarríkja skv. 150. gr., 161. gr. (5. mgr.), 167. gr. (4. mgr.), 217. gr. og 223. gr. (5. mgr.) reglugerðar 

(ESB) 2016/429, sendingum af tilteknum aukaafurðum úr dýrum og afleiddum afurðum sem eru ekki ætlaðar til 

manneldis og sendar innan Sambandsins skv. 17. gr. reglugerðar framkvæmdastjórnarinnar (ESB) nr. 142/2011 (8) og 

sendingum af plöntum, plöntuafurðum og öðrum hlutum sem eru fluttar út eða endurútfluttar frá Sambandinu skv.  

5. mgr. 100. gr. og 6. mgr. 101. gr. reglugerðar (ESB) 2016/2031. Þessar reglur ættu að vera svipaðar og reglurnar um 

útgáfu rafrænna vottorða fyrir sendingar af dýrum og vörum sem koma inn til Sambandsins.  

  

(7) Reglugerð Evrópuþingsins og ráðsins (ESB) nr. 910/2014 frá 23. júlí 2014 um rafræna auðkenningu og traustþjónustu fyrir rafræn 

viðskipti á innri markaðinum og um niðurfellingu á tilskipun 1999/93/EB (Stjtíð. ESB L 257, 28.8.2014, bls. 73). 

(8) Reglugerð framkvæmdastjórnarinnar (ESB) nr. 142/2011 frá 25. febrúar 2011 um framkvæmd reglugerðar Evrópuþingsins og ráðsins (EB) 

nr. 1069/2009 um heilbrigðisreglur, að því er varðar aukaafurðir úr dýrum og afleiddar afurðir sem ekki eru ætlaðar til manneldis, og um 

framkvæmd tilskipunar ráðsins 97/78/EB að því er varðar tiltekin sýni og hluti sem eru undanþegin heilbrigðiseftirliti með dýrum og 

dýraafurðum á landamærum samkvæmt þeirri tilskipun (Stjtíð. ESB L 54, 26.2.2011, bls. 1). 

18) Þar eð kveðið er á um í reglugerð (ESB) 2016/2031 að einungis skuli senda rafræn plöntuheilbrigðisvottorð vegna 

útflutnings eða endurútflutnings á plöntum, plöntuafurðum og öðrum hlutum frá yfirráðasvæði Sambandsins í gegnum 

upplýsingastjórnunarkerfið fyrir opinbert eftirlit eða með rafrænum samskiptum við það ætti í þessari reglugerð að 

kveða á um að reglur um útgáfu slíkra vottorða, í samræmi við þá reglugerð, verði felldar inn í framkvæmdarreglugerð 

(ESB) 2019/1715. 

19) Með það að markmiði að styrkja framfylgd reglna Sambandsins er í framkvæmdarreglugerð (ESB) 2019/1715 kveðið á 

um að tengiliðir í netkerfi Traces-kerfisins skuli halda skrár í Traces-kerfinu yfir tiltekin tilvísunargögn, sem eru 

nauðsynleg til að virkni Traces-kerfisins sé góð, og halda skránum uppfærðum. Þessar skrár ná yfir starfsstöðvar 

matvælafyrirtækja sem eru samþykktar í samræmi við reglugerð Evrópuþingsins og ráðsins (EB) nr. 852/2004 (9) og yfir 

fyrirtæki, stöðvar og rekstraraðila, sem meðhöndla aukaafurðir úr dýrum eða afleiddar afurðir, sem eru samþykkt eða 

skráð í samræmi við reglugerð Evrópuþingsins og ráðsins (EB) nr. 1069/2009 (10). 

20) Í sama tilgangi ætti í þessari reglugerð að rýmka þessar skrár yfir tilvísunargögn enn frekar þannig að þær nái yfir 

skráðar og samþykktar starfsstöðvar og rekstraraðila, sem um getur í reglugerð (ESB) 2016/429, sem og yfir tiltekna 

rekstraraðila í starfsgreininni sem eru skráðir samkvæmt reglugerð (ESB) 2016/2031, að því marki sem þeir taka þátt í 

starfsemi sem nær yfir landamæri. 

21) Með það fyrir augum að styðja við undirbúning aðildarríkja á áhættugreiningu vegna skoðana eða úttekta sem varða 

flutning á lifandi dýrum ættu skrárnar yfir tilvísunargögn einnig að innihalda eftirlitsstöðvar, sem eru samþykktar 

samkvæmt reglugerð ráðsins (EB) nr. 1255/97 (11), sem og flutningsaðila sem eru með starfsleyfi, ökumenn og 

fylgdarmenn með skírteini og samþykkt flutningatæki samkvæmt reglugerð ráðsins (EB) nr. 1/2005 (12). 

22) Þar eð reglugerð (ESB) 2016/429 kemur til framkvæmda frá og með 21. apríl 2021 ættu breytingarnar sem varða 

upplýsingakerfið um dýrasjúkdóma, nauðsynlegar tengingar milli upplýsingakerfisins um dýrasjúkdóma og Traces-

kerfisins og rýmkun skránna yfir tilvísunargögn þannig að þær nái yfir skráðar og samþykktar starfsstöðvar og 

rekstraraðila samkvæmt reglugerð (ESB) 2016/429 einnig að koma til framkvæmda frá og með 21. apríl 2021. 

23) Að teknu tilliti til þess hversu mikilvæg tilvísunargögn eru til að virkni Traces-kerfisins sé góð ætti rýmkun skránna yfir 

tilvísunargögn úr reglugerðum (EB) nr. 1255/97, (EB) nr. 1/2005 og (ESB) 2016/2031 einnig að koma til framkvæmda 

frá og með 21. apríl 2021. 

24) Að teknu tilliti til þess að nauðsynlegt er að þróa iRASFF-kerfið og Traces-kerfið enn frekar að því er varðar 

tilkynningar um stöðvun ætti að fresta gildistökudegi breytinganna á 3. þætti 3. kafla framkvæmdarreglugerðar (ESB) 

2019/1715 til 1. desember 2021. 

25) Í viðaukanum við ákvörðun framkvæmdastjórnarinnar 97/152/EB (13) kemur fram hvaða upplýsingar um sendingar af 

dýrum eða dýraafurðum frá þriðju löndum á að færa inn í Traces-kerfið. Sú ákvörðun byggist á 12. gr. ákvörðunar 

ráðsins 92/438/EBE (14) sem var felld úr gildi með 1. mgr. 146. gr. reglugerðar (ESB) 2017/625 frá og með  

14. desember 2019. Upplýsingarnar sem settar eru fram í viðaukanum við ákvörðun 97/152/EB koma nú fram í 

samræmdu heilbrigðis- og innflutningsskjali-A (CHED-A) og í samræmdu heilbrigðis- og innflutningsskjali-P (CHED-

P) í A- og B-þætti 2. hluta II. viðauka við framkvæmdarreglugerð (ESB) 2019/1715. Til glöggvunar og samræmingar 

ætti því að fella ákvörðun 97/152/EB úr gildi.  

  

(9) Reglugerð Evrópuþingsins og ráðsins (EB) nr. 852/2004 frá 29. apríl 2004 um hollustuhætti sem varða matvæli (Stjtíð. ESB L 139, 

30.4.2004, bls. 1). 

(10) Reglugerð Evrópuþingsins og ráðsins (EB) nr. 1069/2009 frá 21. október 2009 um heilbrigðisreglur að því er varðar aukaafurðir úr dýrum 

og afleiddar afurðir sem ekki eru ætlaðar til manneldis og um niðurfellingu á reglugerð (EB) nr. 1774/2002 (Stjtíð ESB L 300, 14.11.2009, 

bls. 1). 

(11) Reglugerð ráðsins (EB) nr. 1255/97 frá 25. júní 1997 um viðmiðanir Bandalagsins varðandi eftirlitsstöðvar og breytingar á leiðaráætluninni 

sem um getur í viðaukanum við tilskipun 91/628/EBE (Stjtíð. EB L 174, 2.7.1997, bls. 1). 

(12) Reglugerð ráðsins (EB) nr. 1/2005 frá 22. desember 2004 um vernd dýra í flutningi og tengdar aðgerðir og um breytingu á tilskipunum 

64/432/EBE og 93/119/EB og reglugerð (EB) nr. 1255/97 (Stjtíð. ESB L 3, 5.1.2005, bls. 1). 

(13) Ákvörðun framkvæmdastjórnarinnar 97/152/EB frá 10. febrúar 1997 um upplýsingar fyrir tölvuskrá um sendingar frá þriðju löndum á 

dýrum eða dýraafurðum sem eru endursendar (Stjtíð. EB L 59, 28.2.1997, bls. 50). 

(14) Ákvörðun ráðsins 92/438/EBE frá 13. júlí 1992 um tölvuvæðingu dýraheilbrigðisreglna um innflutning (Shift-áætlunin), breytingu á 

tilskipunum 90/675/EBE, 91/496/EBE, 91/628/EBE og ákvörðun 90/424/EBE og niðurfellingu á ákvörðun 88/192/EBE (Stjtíð. EB L 243, 

25.8.1992, bls. 27). 



11.11.2021 EES-viðbætir við Stjórnartíðindi Evrópusambandsins Nr. 71/145 

 

26) Haft var samráð við Evrópsku persónuverndarstofnunina í samræmi við 1. mgr. 42. gr. reglugerðar Evrópuþingsins og 

ráðsins (ESB) 2018/1725 (15) og skilaði hún áliti 14. janúar 2021. 

27) Ráðstafanirnar, sem kveðið er á um í þessari reglugerð, eru í samræmi við álit fastanefndarinnar um plöntur, dýr, 

matvæli og fóður. 

SAMÞYKKT REGLUGERÐ ÞESSA: 

1. gr. 

Breytingar 

Framkvæmdarreglugerð (ESB) 2019/1715 er breytt sem hér segir: 

1. Í 1. kafla er 2. gr. breytt sem hér segir: 

a) Ákvæði 8. liðar falla brott. 

b) Í stað 9. liðar kemur eftirfarandi: 

„9) „netkerfi hraðviðvörunarkerfisins fyrir matvæli og fóður“: hraðviðvörunarkerfi sem komið var á fót sem netkerfi 

með 50. gr. reglugerðar (EB) nr. 178/2002 fyrir tilkynningarnar sem um getur í 15. til 20. lið þessarar greinar“. 

c) Í stað 11. liðar kemur eftirfarandi: 

„11) „kerfi gegn svindli“: kerfi sem samanstendur af framkvæmdastjórninni, Löggæslusamvinnustofnun Evrópusam-

bandsins og samskiptastofnunum sem aðildarríki tilnefna í samræmi við 1. mgr. 103. gr. reglugerðar (ESB) 2017/625 í 

þeim sértæka tilgangi að greiða fyrir upplýsingaskiptum varðandi tilkynningar um svindl eins og skilgreint er í 21. lið“. 

d) Í stað 12. liðar kemur eftirfarandi: 

„12) „kerfi viðvörunar og samstarfs“: kerfi sem samanstendur af hraðviðvörunarkerfinu fyrir matvæli og fóður, AAC-

kerfinu og kerfum gegn svindli“. 

e) Í stað 14. liðar kemur eftirfarandi: 

„14) „tilkynning um að ekki hafi verið farið að tilskildum ákvæðum“: tilkynning í iRASFF-kerfinu um að ekki hafi 

verið farið að reglunum sem um getur í 2. mgr. 1. gr. reglugerðar (ESB) 2017/625 sem skapar ekki áhættu í skilningi 

50. gr. reglugerðar (EB) nr. 178/2002 og 29. gr. reglugerðar (EB) nr. 183/2005“. 

f) Í stað 20. liðar kemur eftirfarandi: 

„20) „tilkynning um höfnun við landamæri“: tilkynning í iRASFF-kerfinu um að framleiðslulotu, gámi eða farmi af 

matvælum, snertiefni matvæla eða fóðri hafi verið hafnað vegna áhættu eins og um getur í c-lið fyrstu undirgreinar  

3. mgr. 50. gr. reglugerðar (EB) nr. 178/2002 og 29. gr. reglugerðar (EB) nr. 183/2005“. 

g) Í stað 21. liðar kemur eftirfarandi: 

„21) „tilkynning um svindl“: tilkynning í iRASFF-kerfinu um að ekki hafi verið farið að tilskildum ákvæðum, að því 

er varðar grun um ásetningsaðgerð af hálfu fyrirtækja eða einstaklinga í þeim tilgangi að blekkja kaupendur og öðlast 

óréttmætan ávinning með því, sem er brot á reglunum sem um getur í 2. mgr. 1. gr. reglugerðar (ESB) 2017/625“. 

h) Í stað 22. liðar kemur eftirfarandi: 

„22) „upprunaleg tilkynning“: tilkynning um að ekki hafi verið farið að tilskildum ákvæðum, viðvörunartilkynning, 

upplýsingatilkynning. tilkynning um tíðindi, tilkynning um svindl eða tilkynning um höfnun við landamæri“. 

i) Ákvæði 33. og 34. liðar falla brott.  

  

(15) Reglugerð Evrópuþingsins og ráðsins (ESB) 2018/1725 frá 23. október 2018 um vernd einstaklinga í tengslum við vinnslu stofnana, aðila, 

skrifstofa og fagstofnana Sambandsins á persónuupplýsingum og um frjálsa miðlun slíkra upplýsinga og um niðurfellingu reglugerðar (EB) 

nr. 45/2001 og ákvörðunar nr. 1247/2002/EB (Stjtíð. ESB L 295, 21.11.2018, bls. 39). 

2. Í 2. kafla er 2. mgr. 6. gr. breytt sem hér segir: 

a) Í stað b-liðar kemur eftirfarandi: 

„b) EUROPHYT-kerfisins og Traces-kerfisins sem gera það kleift að skiptast á gögnum sem varða EUROPHYT-

uppkomutilkynningar“. 

b) Í stað c-liðar kemur eftirfarandi: 

„c) iRASFF-kerfisins og Traces-kerfisins sem gera það kleift að skiptast á gögnum sem varða fyrri feril rekstraraðila 

að því er varðar fylgni við reglurnar sem um getur í 2. mgr. 1. gr. reglugerðar (ESB) 2017/625“. 

c) Eftirfarandi lið er bætt við: 

„d) upplýsingakerfisins um dýrasjúkdóma og Traces-kerfisins sem gera það kleift að skiptast á gögnum og 

upplýsingum sem varða tilkynningar í Sambandinu.“ 

3. Í 3. kafla er 1. þætti breytt sem hér segir: 

a) Í stað 12. gr. kemur eftirfarandi: 

„12. gr. 

Samskiptastofnanir sem bera ábyrgð á skiptum á tilteknum tegundum upplýsinga 

Aðildarríki skulu tilgreina hver þeirra samskiptastofnana, sem er tilnefnd í samræmi við 1. mgr. 103. gr. reglugerðar (ESB) 

2017/625, ber ábyrgð á upplýsingaskiptum um tilkynningar um svindl.“ 

b) Í stað 2. mgr. 13. gr. kemur eftirfarandi: 

„2 Aðildarríkjum er heimilt að láta tengilið sinn í kerfinu gegn svindli vera hluta af sameiginlega tengiliðnum 

sínum.“ 

c) Í stað 21. gr. kemur eftirfarandi: 

„21. gr. 

Tilkynningar um svindl 

1. Tengiliðir í kerfinu gegn svindli skulu skiptast á tilkynningum um svindl sem innihalda a.m.k. eftirfarandi: 

a) allar upplýsingar sem krafist er skv. 1. mgr. 16. gr., 

b) lýsingu á því sviksamlega athæfi sem grunur leikur á um, 

c) auðkenningu á þeim rekstraraðilum sem eiga í hlut, ef unnt er, 

d) upplýsingar um hvort rannsókn lögreglu eða réttarfarsleg rannsókn stendur yfir á því sviksamlega athæfi sem 

grunur leikur á um, 

e) upplýsingar um allar leiðbeiningar frá yfirvaldi lögreglu eða dómsvalds um leið og þær liggja fyrir og unnt er 

að veita þær. 

2. Tengiliðir í kerfinu gegn svindli skulu, án ástæðulausrar tafar, senda tengiliðum sínum í netkerfi hraðviðvör-

unarkerfisins fyrir matvæli og fóður hvers konar upplýsingar sem varða heilbrigðisáhættu. 

3. Tengiliður framkvæmdastjórnarinnar skal, án ástæðulausrar tafar, sannreyna hverja tilkynningu um svindl eftir að 

hún hefur verið send út.“ 

d) Í stað 3. mgr. 23. gr. kemur eftirfarandi: 

„3 Með fyrirvara um rétt framkvæmdastjórnarinnar til aðgangs skv. 2. mgr. 8. gr. skulu einungis þeir tengiliðir í 

kerfinu gegn svindli sem senda tilkynningar og fá tilkynningar og beiðnir hafa aðgang að tilkynningum um svindl.“ 

e) Í stað 2. mgr. 24. gr. kemur eftirfarandi: 

„2 Þrátt fyrir 1. mgr. skal sannprófun á því að ekki sé farið að tilskildum ákvæðum, svindli og tilkynningum um 

höfnun við landamæri taka til b-, c- og e-liðar þeirrar málsgreinar.“ 

f) Í stað a-liðar 1. mgr. 25. gr. kemur eftirfarandi: 

„a) að tengiliður, sem tilkynnir, afturkalli tilkynningu um að ekki hafi verið farið að tilskildum ákvæðum, tilkynningu 

um svindl eða eftirfylgnitilkynningu“.  

g) Í stað 2. mgr. 27. gr. kemur eftirfarandi: 

„2 Ef tilkynning um að ekki hafi verið farið að tilskildum ákvæðum eða um svindl varðar vöru sem er upprunnin í 

eða dreift til þriðja lands, sem hefur ekki aðgang að iRASFF-kerfinu eða Traces-kerfinu, er framkvæmdastjórninni 

heimilt að láta viðkomandi þriðja land vita.“ 

h) Í stað c-liðar 1. mgr. 28. gr. kemur eftirfarandi: 

„c) skulu tengiliðir í kerfinu gegn svindli skiptast á upplýsingum varðandi tilkynningar um svindl gegnum tölvupóst“. 

4. Í stað 2. þáttar 3. kafla kemur eftirfarandi: 

„2. ÞÁTTUR 

Upplýsingakerfi um dýrasjúkdóma (ADIS) 

29. gr. 

Netkerfi upplýsingakerfisins um dýrasjúkdóma 

1. Sérhver aðili að netkerfi upplýsingakerfisins um dýrasjúkdóma skal tilnefna a.m.k. einn tengilið sem ber ábyrgð á 

framlagningu gagna og upplýsinga í upplýsingakerfið um dýrasjúkdóma varðandi tilkynningu og skýrslugjöf í 

Sambandinu í samræmi við 3., 4., 6., 7., 8., 11. og 13. gr. framkvæmdarreglugerðar framkvæmdastjórnarinnar (ESB) 

2020/2002 (*). 

2. Sérhver tengiliður í netkerfi upplýsingakerfisins um dýrasjúkdóma skal viðhalda skránni yfir tilkynninga- og 

skýrslugjafasvæði, sem aðildarríki hans kemur á fót og mælt er fyrir um í IV. viðauka við framkvæmdarreglugerð 

(ESB) 2020/2002, og halda henni uppfærðri í upplýsingakerfinu um dýrasjúkdóma. 

29. gr. a 

Geymslutími persónuupplýsinga 

Persónuupplýsingar úr tilkynningum og skýrslugjöf í Sambandinu, sem um getur í 1. mgr. 29. gr., skulu ekki geymdar 

lengur en í 10 ár í upplýsingakerfinu um dýrasjúkdóma. 

29. gr. b 

Viðbúnaðaráætlun fyrir upplýsingakerfið um dýrasjúkdóma 

1. Ef upplýsingakerfið um dýrasjúkdóma er ekki tiltækt skulu tengiliðir í netkerfi upplýsingakerfisins um dýrasjúkdóma 

senda gögn og upplýsingar sem varða tilkynningar og skýrslugjöf í Sambandinu, sem um getur í 1. mgr. 29. gr., með 

tölvupósti eða með öðrum aðferðum sem eru tilgreindar á vefsetri framkvæmdastjórnarinnar. 

2. Um leið og upplýsingakerfið um dýrasjúkdóma verður tiltækt á ný skulu tengiliðir í netkerfi upplýsingakerfisins um 

dýrasjúkdóma setja inn í það gögnin og upplýsingarnar sem voru lagðar fram utan kerfisins. 

  

(*) Framkvæmdarreglugerð framkvæmdastjórnarinnar (ESB) 2020/2002 frá 7. desember 2020 um reglur um beitingu 

reglugerðar Evrópuþingsins og ráðsins (ESB) 2016/429 að því er varðar tilkynningu og skýrslugjöf í Sambandinu um 

skráða sjúkdóma, um snið og málsmeðferðarreglur varðandi framlagningu og skýrslugjöf um áætlanir Sambandsins um 

eftirlit með sjúkdómum og um útrýmingaráætlanir og um umsókn um viðurkenningu á sjúkdómalausri stöðu og um 

tölvuvædda upplýsingakerfið (Stjtíð. ESB L 412, 8.12.2020, bls. 1).“ 

5. Í 3. kafla er 3. þætti breytt sem hér segir: 

a) Í stað 30. gr. kemur eftirfarandi: 

„30. gr. 

EUROPHYT-uppkomunetkerfi 

Sérhver aðili að EUROPHYT-uppkomunetkerfinu skal tilnefna tengilið sem ber ábyrgð á framlagningu EUROPHYT-

uppkomutilkynninga í EUROPHYT-kerfinu.“ 

b) Ákvæði 31. og 33. gr. falla brott. 

6. Í 3. kafla er 4. þætti breytt sem hér segir: 

a) Í stað 35. gr. kemur eftirfarandi:  

„35. gr. 

Netkerfi Traces-kerfisins 

Með fyrirvara um 2. mgr. 4. gr. skal hver aðili að netkerfi Traces-kerfisins tilnefna einn eða fleiri tengiliði fyrir þær aðgerðir 

sem kveðið er á um í d-lið 132. gr. og í 133. gr. reglugerðar (ESB) 2017/625 og í annarri löggjöf Sambandsins þar sem 

vísað er til Traces-kerfisins.“ 

b) Í stað 39. gr. kemur eftirfarandi: 

„39. gr. 

Útgáfa rafrænna vottorða fyrir sendingar af dýrum og vörum sem koma inn til Sambandsins og notkun rafrænna 

undirskrifta 

1. Rafræn dýraheilbrigðisvottorð, opinber vottorð og dýraheilbrigðisvottorð/opinber vottorð vegna sendinga af dýrum 

og vörum sem koma inn til Sambandsins skulu uppfylla allar eftirfarandi kröfur: 

a) þau skulu gefin út í einu af eftirtöldum kerfum: 

i. Traces-kerfinu, 

ii. landsbundnu kerfi aðildarríkis, 

iii. rafrænu vottunarkerfi þriðja lands eða alþjóðastofnunar sem getur skipst á gögnum við Traces-kerfið, 

iv. rafrænu vottunarkerfi þriðja lands eða alþjóðastofnunar sem getur skipst á gögnum við landsbundið kerfi 

aðildarríkis, 

b) þar til bær fulltrúi skal undirrita þau með rafrænni undirskrift, 

c) þau skulu vera með útfært rafrænt innsigli eða fullgilt rafrænt innsigli lögbærs útgáfuyfirvalds eða útfærða 

rafræna undirskrift eða fullgilda rafræna undirskrift lagalegs fyrirsvarsmanns þess. 

2. Ef rafræn dýraheilbrigðisvottorð, opinber vottorð og dýraheilbrigðisvottorð/opinber vottorð eru gefin út í samræmi 

við iii. eða iv. lið a-liðar 1. mgr. er rafrænnar undirskriftar þar til bæra fulltrúans ekki krafist. 

3. Tilkynna skal framkvæmdastjórninni fyrir fram um útgáfu rafrænna dýraheilbrigðisvottorða, opinberra vottorða og 

dýraheilbrigðisvottorða/opinberra vottorða í samræmi við iv. lið a-liðar 1. mgr. 

4. Lögbært yfirvald skal einungis viðurkenna rafræn plöntuheilbrigðisvottorð, eins og krafist er fyrir aðflutning á 

plöntum, plöntuafurðum og öðrum hlutum inn á yfirráðasvæði Sambandsins í samræmi við 1. þátt VI. kafla 

reglugerðar (ESB) 2016/2031, þegar þau eru gefin út í samræmi við i. eða iii. lið a-liðar 1. mgr. þessarar greinar.“ 

c) Eftirfarandi greinum er bætt við á eftir 39. gr.: 

„39. gr a 

Útgáfa rafrænna vottorða og viðskiptaskjala fyrir tilflutninga á dýrum og vörum milli aðildarríkja og notkun 

rafrænna undirskrifta 

Rafræn dýraheilbrigðisvottorð, opinber vottorð og dýraheilbrigðisvottorð/opinber vottorð fyrir tilflutninga á dýrum, 

afurðum úr dýraríkinu og kímefnum milli aðildarríkja og rafræn viðskiptaskjöl fyrir tilteknar aukaafurðir úr dýrum og 

afleiddar afurðir, sem eru ekki ætlaðar til manneldis og fluttar til annars aðildarríkis, skulu uppfylla allar eftirfarandi 

kröfur: 

a) þau skulu gefin út í Traces-kerfinu, 

b) opinber dýralæknir eða vottunarmaður skal undirrita þau með rafrænni undirskrift, 

c) þau skulu vera með útfært rafrænt innsigli eða fullgilt rafrænt innsigli lögbærs útgáfuyfirvalds.  

39. gr. b 

Útgáfa rafrænna vottorða fyrir útflutning og endurútflutning á plöntum, plöntuafurðum og öðrum hlutum og 

notkun rafrænna undirskrifta 

Rafræn plöntuheilbrigðisvottorð fyrir útflutning eða endurútflutning á plöntum, plöntuafurðum og öðrum hlutum frá 

yfirráðasvæði Sambandsins til þriðja lands skulu gefin út í einu af eftirtöldum kerfum: 

a) Traces-kerfinu, að því tilskildu að vottorðið uppfylli allar eftirfarandi kröfur: 

i. vottunarmaður undirritar það með rafrænni undirskrift, 

ii. það er með útfært rafrænt innsigli eða fullgilt rafrænt innsigli lögbærs útgáfuyfirvalds, 

b) landsbundnu kerfi aðildarríkis, að því tilskildu að vottorðið uppfylli allar eftirfarandi kröfur: 

i. vottunarmaður undirritar það með rafrænni undirskrift, 

ii. það er sent inn í Traces-kerfið, eigi síðar en þegar vottunarmaðurinn undirritar það rafrænt og sendingin er 

innsigluð með útfærðu rafrænu innsigli eða fullgildu rafrænu innsigli lögbæra útgáfuyfirvaldsins.“ 

d) Í stað 41. gr. kemur eftirfarandi: 

„41. gr. 

Notkun á rafrænu samræmdu heilbrigðis- og innflutningsskjali 

Notkun rekstraraðila eða lögbærs yfirvalds á samræmdu heilbrigðis- og innflutningsskjali á rafrænu formi skal vera í 

einu af eftirfarandi kerfum: 

a) Traces-kerfinu, að því tilskildu að samræmda heilbrigðis- og innflutningsskjalið uppfylli allar eftirfarandi 

kröfur: 

i. það er undirritað af rekstraraðilanum, sem ber ábyrgð á sendingunni, með rafrænni undirskrift, 

ii. opinber dýralæknir, opinber plöntuheilbrigðiseftirlitsmaður eða vottunarmaður á landamæraeftirlitsstöð 

eða eftirlitsstað undirritar það með rafrænni undirskrift, 

iii. það er með útfært rafrænt innsigli eða fullgilt rafrænt innsigli lögbærs útgáfuyfirvalds, 

b) landsbundnu kerfi aðildarríkis, að því tilskildu að samræmda heilbrigðis- og innflutningsskjalið uppfylli allar 

eftirfarandi kröfur: 

i. það er undirritað af rekstraraðilanum, sem ber ábyrgð á sendingunni, með rafrænni undirskrift, 

ii. opinber dýralæknir, opinber plöntuheilbrigðiseftirlitsmaður eða vottunarmaður á landamæraeftirlitsstöð 

eða eftirlitsstað undirritar það með rafrænni undirskrift, 

iii. það er sent inn í Traces-kerfið, eigi síðar en þegar ákvörðunin um sendinguna er tekin á grundvelli 

opinbers eftirlits og lögbært útgáfuyfirvald innsiglar sendinguna með útfærðu rafrænu innsigli eða 

fullgildu rafrænu innsigli.“ 

e) Í 42. gr. fellur 3. mgr. brott. 

f) Í stað 45. gr. kemur eftirfarandi: 

„45. gr. 

Skrár yfir tilvísunargögn 

1. Hver tengiliður í netkerfi Traces-kerfisins skal halda skrár yfir eftirfarandi í Traces-kerfinu og halda skránum 

uppfærðum: 

a) starfsstöðvar matvælafyrirtækja sem lögbært yfirvald í aðildarríki hans hefur samþykkt í samræmi við 3. mgr. 

6. gr. reglugerðar (EB) nr. 852/2004,  



Nr. 71/150 EES-viðbætir við Stjórnartíðindi Evrópusambandsins 11.11.2021 

 

b) starfsstöðvar, stöðvar og rekstraraðila, sem meðhöndla aukaafurðir úr dýrum eða afleiddar afurðir, sem lögbært 

yfirvald í aðildarríki hans hefur samþykkt eða skráð í samræmi við 47. gr. reglugerðar (EB) nr. 1069/2009, 

c) eftirlitsstöðvar sem lögbært yfirvald í aðildarríki hans hefur veitt samþykki í samræmi við 3. gr. reglugerðar 

ráðsins (EB) nr. 1255/97 (*), 

d) flutningsaðila sem annast langar ferðir, sem lögbært yfirvald hefur veitt starfsleyfi skv. 1. mgr. 11. gr. 

reglugerðar ráðsins (EB) nr. 1/2005 (**), 

e) starfsstöðvar sem koma fram í skránni yfir samþykktar starfsstöðvar, sem um getur í b-lið fyrstu undirgreinar 

1. mgr. 101. gr. reglugerðar (ESB) 2016/429, að því marki sem þær tilflytja landdýr í haldi og kímefni til 

annars aðildarríkis eða taka við landdýrum í haldi og kímefnum frá þriðja landi, 

f) starfsstöðvar sem koma fram í skránni yfir samþykktar lagareldisstöðvar og fyrirtæki sem framleiða matvæli úr 

lagardýrum og beita sjúkdómsvörnum, sem um getur í b- og c-lið 1. mgr. 185. gr. reglugerðar (ESB) 2016/429, 

að því marki sem þær tilflytja lagareldisdýr til annars aðildarríkis eða taka við lagareldisdýrum frá þriðja landi, 

g) starfsstöðvar og rekstraraðila sem koma fram í skránni yfir skráðar starfsstöðvar og rekstraraðila, sem um getur 

í a-lið fyrstu undirgreinar 1. mgr. 101. gr. reglugerðar (ESB) nr. 2016/429, að því marki sem þær/þeir tilflytja 

landdýr í haldi og kímefni til annars aðildarríkis eða taka við landdýrum í haldi og kímefnum frá þriðja landi, 

h) starfsstöðvar sem koma fram í skránni yfir skráðar lagareldisstöðvar, sem um getur í a-lið 1. mgr. 185. gr. 

reglugerðar (ESB) 2016/429, að því marki sem þær tilflytja lagareldisdýr til annars aðildarríkis eða taka við 

lagareldisdýrum frá þriðja landi, 

i) flutningsaðila sem lögbært yfirvald hefur veitt starfsleyfi skv. 1. mgr. 10. gr. reglugerðar (EB) nr. 1/2005, 

j) ökumenn ökutækja á vegum og fylgdarmenn, sem flytja húsdýr af hestaætt eða húsdýr af nautgripa-, sauðfjár-, 

geita- eða svínakyni eða alifugla, sem lögbært yfirvald hefur veitt hæfisskírteini skv. 2. mgr. 17. gr. reglugerðar 

(EB) nr. 1/2005, 

k) flutningatæki á vegum sem er notað í langar ferðir og búfjárskip sem lögbært yfirvald hefur veitt 

samþykkisskírteini skv. 1. mgr. 18. gr. og 1. mgr. 19. gr. reglugerðar (EB) nr. 1/2005, eftir því sem við á, 

l) rekstraraðila, sem koma fram í skránni yfir rekstraraðila í starfsgreininni, sem flytja inn í Sambandið plöntur, 

plöntuafurðir og aðra hluti sem krafist er plöntuheilbrigðisvottorðs fyrir eins og um getur í a-lið fyrstu 

undirgreinar 1. mgr. 65. gr. reglugerðar (ESB) 2016/2031, 

m) sóttkvíunarstöðvar og einangrunarstöðvar sem eru tilnefndar í samræmi við 60. gr. reglugerðar (ESB) 

2016/2031 til að annast starfsemi sem tekur til plantna, plöntuafurða og annarra hluta sem eru fluttir inn á 

yfirráðasvæði Sambandsins frá þriðju löndum. 

2. Tengiliðirnir, sem um getur í 1. mgr., skulu setja upplýsingar inn í Traces-kerfið sem varða hverja skrá, sem um 

getur í þeirri málsgrein, með því að nota tækniforskriftirnar fyrir sniðið fyrir þessar skrár sem framkvæmdastjórnin 

lætur í té. 

3. Framkvæmdastjórnin skal aðstoða aðildarríki við að gera skrárnar, sem um getur í a- til f-lið 1. mgr., aðgengilegar 

fyrir almenning með birtingu á vefsetri sínu eða gegnum Traces-kerfið. 

  

(*) Reglugerð ráðsins (EB) nr. 1255/97 frá 25. júní 1997 um viðmiðanir Bandalagsins varðandi eftirlitsstöðvar og 

breytingar á leiðaráætluninni sem um getur í viðaukanum við tilskipun 91/628/EBE (Stjtíð. EB L 174, 2.7.1997, 

bls. 1). 

(**) Reglugerð ráðsins (EB) nr. 1/2005 frá 22. desember 2004 um vernd dýra í flutningi og tengdar aðgerðir og um 

breytingu á tilskipunum 64/432/EBE og 93/119/EB og reglugerð (EB) nr. 1255/97 (Stjtíð. ESB L 3, 5.1.2005,  

bls. 1).“ 

2. gr. 

Niðurfelling 

Ákvörðun 97/152/EB er felld úr gildi. 

3. gr. 

Gildistaka og framkvæmd 

Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Hún kemur til framkvæmda frá og með 21. apríl 2021, nema 5. mgr. 1. gr., sem kemur til framkvæmda frá og með  

1. desember 2021. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Brussel 29. mars 2021. 

 Fyrir hönd framkvæmdastjórnarinnar, 

Ursula VON DER LEYEN 

forseti. 

 __________  


